ՀԻՄՆԱՎՈՐՈՒՄ
«Հայաստանի Հանրապետության կառավարության 2020 թվականի մարտի 19-ի №314-Ն որոշումն ուժը կորցրած ճանաչելու մասին» ՀՀ կառավարության որոշման ընդունման
Հայաստանի Հանրապետության Արագածոտնի մարզի Կարմրաշեն համայնքի  ղեկավար Սամվել Թորոսյանը համայնքի ղեկավարի մահվան հանգամանքով պայմանավորված և  հաշվի առնելով «Տեղական ինքնակառավարման մասին» օրենքի 26-րդ հոդվածի 4-րդ մասի համաձայն՝ ս.թ. հունվարի 29-ին համայնքի ավագանու կողմից կազմված համայնքի ղեկավարի լիազորությունների վաղաժամկետ դադարման մասին արձանագրությունը՝ ՀՀ կառավարությունը «Տեղական ինքնակառավարման մասին» օրենքի 26-րդ հոդվածով սահմանված կարգով ս.թ. մարտի 19-ին ընդունել էր «Հայաստանի Հանրապետության Արագածոտնի մարզի Կարմրաշենի համայնքի  ղեկավարի արտահերթ ընտրություն նշանակելու և անցկացնելու մասին» №314-Ն որոշումը: 
Այդ որոշման համաձայն՝  Արագածոտնի մարզի Կարմրաշենի համայնքում ս.թ. հունիսի 14-ին նախատեսվում էր նշանակել և անցկացնել համայնքի ղեկավարի արտահերթ ընտրություն:  
Նոր տիպի կորոնավիրուսի համավարակի հետևանքով ՀՀ ամբողջ տարածքում հայտարարված արտակարգ դրության ռեժիմից բխող  սահմանափակումների պայմաններում այդ ընտրությունն անցկացնել հնարավոր չէ (կցվում են նաև ԿԸՀ իրավական պարզաբանումները):
«Հայաստանի Հանրապետության կառավարության 2020 թվականի մարտի 19-ի №314-Ն որոշումն ուժը կորցրած ճանաչելու մասին» ՀՀ կառավարության որոշման ընդունումը պայմանավորված է վերոնշյալ հանգամանքով։
